
ᐱᔭᕐᓂᖏᑦᑐᓕᕆᓂᕐᒧᑦ ᓇᐃᓈᖅᓯᒪᔪᑦ ᓱᓪᓗᓕᒃᑰᖅᑐᓄᑦ ᕼᐋᒻᒪᓚᒃᑯᖏᓐᓄᑦ 
ᖃᐅᓱᐃᑦᑐᕐᒥ 

ᕼᐋᒻᒪᓚᒃᑯᑦ ᖃᐅᓱᐃᑦᑐᕐᒥ ᕿᑭᖅᑖᓘᑉ ᑲᓇᓐᓇᖓᓃᑉᐳᖅ ᓄᓇᓕᖓ ᓄᓇᓐᖑᐊᕐᒥ 74043’01”ᐅᐊᓐᓇᖓᓂ ᐊᒻᒪᓗ 
94058’10”ᑲᓇᓐᓇᖓᓂ ᓂᒋᐊᑕ ᖃᐅᓱᐃᑦᑑᑉ ᕿᑭᖅᑕᖓᑕ ᑰᔾᔪᐊᖓᓂ. ᐱᒋᐊᕋᑖᖏᓐᓂᑦ 1970 ᓄᓇᓕᖓ 
ᓄᑦᑎᖅᑕᐅᓚᐅᖅᐳᖅ ᑎᓂᓐᓂᖓᓂ ᒫᓐᓇ ᐃᓂᒋᓕᖅᑕᖓᓄᑦ. ᓄᑦᑎᖅᑕᐅᓂᖓᓄᑦ ᓄᓇᖓᓂᑦ 
ᐋᖅᑭᐅᒪᔾᔪᑎᐅᓚᐅᖅᐳᑦ ᐋᖅᑭᑦᑕᐅᓪᓗᑎᒃ ᓈᒻᒪᒋᐊᖅᑐᓂ 1500-ᓄᑦ ᐃᓄᓐᓄᑦ, ᑭᓯᐊᓂ 2012-ᒥ ᐃᓄᖏᑦ 269-
ᖏᓐᓇᓚᐅᖅᐳᑦ. ᐱᖓᓲᕗᑦ ᐃᒥᓕᕆᓂᕐᒧᑦ ᓚᐃᓴᐃᑦ ᓄᓇᓕᖓᓐᓄᑦ. ᖃᖓᑕᓲᒃᑯᕕᒻᒥ ᓚᐃᓴ ᐱᒋᔭᐅᕗᖅ ᓄᓇᕗᑦ 
ᒐᕙᒪᒃᑯᓐᓄᑦ (ᒪᑭᒪᒐᓱᐊᕐᓂᕐᒥᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐳᓚᕋᖅᑐᓕᕆᓂᕐᒧᑦ), ᐊᑦᑎᕕᓕᕆᕕᒃ ᐃᓪᓗ 
ᐱᒋᔭᐅᓪᓗᓂ ᕼᐋᒻᒪᓚᒃᑯᓐᓄᑦ ᐊᒻᒪᓗ ᓱᓪᓗᓕᖓ ᐃᒥᕐᒧᑦ ᐅᐊᑦᑕᑯᒻᒧᓪᓗ ᐱᒋᔭᐅᓪᓗᓂ ᓄᓇᕗᑦ ᒐᕙᒪᒃᑯᓐᓄᑦ 
(ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᓂᑦ). 

ᖃᐅᓱᐃᑦᑐᕐᒥ ᐃᓄᖃᕐᓂᖓ ᕼᐋᒻᒪᓚᒃᑯᖏᓐᓄᑦ ᖃᐅᓱᐃᑦᑑᑉ ᐱᒋᔭᐅᕗᖅ, ᑕᒫᓂ 86-ᖑᓪᓗᑎᒃ ᐃᓪᓗᐃᑦ ᐊᒻᒪᓗ 269 
ᐃᓄᖏᑦ, ᖃᖓᓴᑕᓲᒃᑯᕕᖓ (ᑕᒫᓂ 10 ᑭᓛᒥᑕᓂᒃ ᐅᖓᓯᓐᓂᒃ ᕼᐋᒻᒪᓚᒃᑯᖓᓐᓂᑦ ᖃᐅᓱᐃᑦᑑᑉ), ᐃᓪᓗᖏᓪᓗ 
ᓇᒥᑐᐃᓐᓈᖅᑐᑎᒃ. 

 
ᓱᓪᓗᓕᒃᑰᖅᑐᖅ (ᐃᒥᕐᒧᑦ ᐊᒻᒪᓗ ᐅᐊᑦᑕᑯᒻᒧᑦ) ᐅᑭᐅᖃᓕᖅᐳᖅ 35-ᖑᓗᐊᖅᑐᓂᑦ 
ᐱᑐᖃᐅᓗᐊᓕᖅᐸᓪᓕᐊᓪᓗᓂ ᐊᑐᕋᒃᓴᐅᒍᓐᓃᓛᓕᖅᑐᓂ. ᓱᓪᓗᓕᖓ ᐃᓚᖃᖅᐳᖅ ᐅᑯᓂᖓ: 

• ᒥᓪᓗᐊᕐᕕᒃ ᓱᓪᓗᓕᖃᖅᐳᖅ 2 ᑭᓛᒥᑕᓂᑦ ᑕᑭᓂᓕᒻᒥᑦ ᐃᒥᕐᒥᑦ ᓴᓗᒻᒪᖅᓴᐃᕕᒻᒧᑦ.  
• ᐃᒥᕐᒧᑦ ᓴᓗᒻᒪᖅᓴᐃᕕᒃ ᐃᒪᖃᕈᓐᓇᖅᐳᖅ 530 ᑭᑉᐹᕆᑦᑐᑦ ᒦᑕᓂᒃ ᐃᒪᖃᕈᓐᓇᖅᑐᓂ ᐃᒥᕐᒥᑦ, 

ᒥᓪᓗᐊᕐᕕᒃ, ᐃᒥᕐᒧᑦ ᐆᓇᖅᑐᖃᐅᑦ, ᐊᒻᒪᓗ ᐅᖅᑰᓴᐃᑏᑦ. 
• ᐃᒥᕐᒧᑦ ᓱᓪᓗᓕᒃ, ᐃᓚᖃᖅᐳᖅ 9-ᓂᑦ ᐃᑭᒃᑐᖃᓕᕐᓂᖅᐸᑦ ᑯᕕᕕᐅᔪᓂᑦ ᓄᓇᓕᖓᓐᓂ. 
• ᐅᐊᑦᑕᑯᑦᑕᖅᑐᒥᑦ ᓱᓪᓗᓕᒻᒥᑦ. 
• ᐃᓪᓗᓅᖓᔪᑦ ᓱᓪᓗᓖᑦ. 
• ᑭᓈᓗᒻᒥᑦ ᓴᓗᓕᒻᒪᖅᓴᐃᕕᒃ ᐃᓚᖃᖅᑐᓂ ᓱᓪᓗᓕᒻᒥᑦ ᑕᖏᓕᓐᓂᑦ ᓯᖁᓪᓗᐃᔪᒥᑦ. 

 
ᒥᓪᓗᐊᕐᕕᒃ ᑕᓯᖓᓃᑉᐳᖅ ᐃᒥᖅᑕᕐᕕᖓᑕ ᐊᒪᓗ ᐃᒥᕐᒥᑦ ᓴᓗᒻᒪᖅᓴᐃᕕᒃ ᖃᖅᑲᖓᓃᑦᑐᓂ. 
 
ᐃᒥᖃᖅᐸᑉᐳᑦ ᓄᓇᓕᖓᓐᓂ ᐃᒥᖅᑕᕐᕕᒻᒥᑦ. ᐃᒥᖅᑕᕐᕕᒻᒥ ᒥᓪᓗᐊᕈᑦ ᒥᓪᓗᐊᖅᐸᑉᐳᖅ ᐃᒥᕐᒥᑦ ᑕᓯᖓᓂ ᐃᒥᕐᒥᑦ 
ᓴᓗᒻᒪᖅᓴᐃᕕᒻᒧᑦ ᓴᓗᒻᒪᖅᓴᖅᑕᐅᓪᓗᓂ ᐃᒪᖃᐅᒻᒨᖅᑕᐅᓪᓗᓂ ᐃᓪᓗᓄᑦ ᐊᑐᐃᓐᓇᐅᓕᖅᑐᓂ ᖃᐅᓱᐃᑦᑐᕐᒥ. 
ᕼᐋᒻᒪᓚᒃᑯᖓ ᖃᐅᓱᐃᑦᑐᑕᕐᒥ ᐱᔨᑦᓯᖅᑕᐅᕗᖅ ᓱᓪᓗᓕᒻᒧᑦ ᐃᓚᓕᐅᑎᓐᓇᒋᑦ ᐸᓖᓯᒃᑯᑦ ᐃᓪᓗᖁᑎᖏᑦ ᓱᓕ 
ᐃᒥᖅᑕᖅᑕᐅᒋᐊᖃᖅᐸᑦᑐᑎᒃ ᐃᖏᕐᕋᔪᓄᑦ. ᖃᖓᑕᓲᒃᑯᕕᒃ ᐊᒻᒪᓗ ᐅᑭᐅᖅᑕᖅᑐᒥ ᓯᑯᓕᕆᕕᒃ ᐊᓯᖏᓪᓗ ᐃᓪᓗᐃᑦ 
ᐊᑦᑕᑎᖃᖅᐸᒃᑭᕗᑦ ᐃᖏᕐᕋᔾᔪᑎᒃᑯᑦ ᐱᔨᑦᓯᖅᑕᐅᓂᕐᒥᑦ. 
 
ᓱᓪᓗᓕᖓ ᑕᓯᕐᒥᑦ ᐃᒻᒪᐃᕕᒻᒧᑦ 150 ᒥᓕᒦᑕᓂᒃ ᐅᖅᑰᓴᐅᑎᖃᖅᑐᒃᑯᑦ ᐃᑭᐊᖅᑎᖃᖅᑐᒃᑯᓪᓗ 
ᓱᓪᓗᓕᒃᑰᖅᐳᖅ. ᐃᒥᖅᑕᕐᕕᒃ ᐊᑐᖃᑦᑕᖅᐳᖅᑎ ᐅᖅᑰᓴᐅᒻᒧᑦ ᐅᖅᓱᐊᓗᒻᒥᑦ ᑎᖅᑎᕝᕕᓐᓄᑦ ᑎᓴᐃᖓᔪᒥᑦ 
ᐃᒥᖃᖅᑐᑎᒃ ᐃᒻᒪᐃᕕᒻᒧᑦ ᐊᒻᒪᓗ ᓱᓪᓗᓕᒃᑯᑦ ᓄᓇᓕᒻᒥᐅᓅᖓᔪᒥᑦ. 



ᒫᓐᓇᐅᔪᖅ ᓄᓇᕗᑦ ᒐᕙᒪᒃᑯᑦ ᐱᔨᑦᓯᖅᑎᖃᖅᐳᑦ ᐃ.ᐊᒃᔅ.ᐱ. ᐱᔨᑦᓯᕋᖅᑎᒃᑯᓐᓂᑦ ᐱᔭᕆᐊᑭᓪᓕᑎᕆᔨᐅᓪᓗᑎᒃ 
ᐊᐅᓚᐅᑎᓕᓐᓄᑦ ᐱᔨᑦᓯᖅᑎᐅᔪᑦ ᑖᒃᑯᓱᖓ. ᐱᓕᕆᐊᖑᒋᐊᖃᕐᓂᖏᖕᑦ ᖃᐅᓱᐃᑦᑐᒥ ᐃᒥᕐᒧᑦ ᐊᒻᒪᓗ ᐅᐊᑦᑕᑯᒻᒧᑦ 
ᐃᓚᖃᖅᐳᑦ ᐅᑯᓂᖓ: 

1. ᐱᐅᓯᒋᐊᖅᑕᐅᓂᖓ ᑕᓯᕐᒥ ᒥᓪᓗᐊᕐᕕᐅᑉ 
 

2. ᐋᖅᑭᒋᐊᖅᑕᐅᓂᖓ ᐊᒻᒪᓗ ᐱᐅᓯᒋᐊᖅᑕᐅᓂᖏᑦ ᖃᖅᑲᒥᑦ ᐃᒥᖅᑕᕐᕕᐅᑉ, ᐃᓚᓕᐅᑎᓪᓗᒋᑦ 
ᐋᖅᑭᒋᐊᖅᑕᐅᓂᖏᑦ ᐃᒥᕐᒥᑦ ᓴᓗᒻᒪᖅᓴᐃᕕᐅᑉ 

 

3. ᑭᖑᕝᕕᖅᑕᐅᓂᖓ ᐃᒥᖅᑕᕐᕕᐅᑉ ᐊᒻᒪᓗ ᑭᓈᓗᖃᕐᕕᐅᑉ ᓱᓪᓗᓕᖏᑦ ᓄᓇᓕᖓᓐᓂ 
 

4. ᓴᓇᔭᐅᓂᖓ ᓄᑖᑉ ᑭᓈᓗᒻᒥᑦ ᓴᓗᒻᒪᖅᓴᐃᕕᐅᑉ 
 

 
ᐱᔾᔪᑎᒋᓪᓗᒍ ᐋᖅᑭᒋᐊᖅᑕᐅᓂᖏᓐᓄᑦ 1 ᐊᒻᒪᓗ 2 ᖁᓛᓂ ᑎᑎᕋᖅᓯᒪᔪᓂᑦ, ᐊᒻᒪᓗ ᑭᖑᕝᕕᖅᑕᐅᓂᖓᓄᑦ 3 
ᐊᖏᓪᓕᒋᐊᖅᑕᐅᓯᒪᓐᖏᓚᖅ ᐊᖏᔫᔪᓐᓇᕐᓂᖓ ᐃᒥᖅᑕᖅᑕᐅᑉ ᐅᕝᕙᓘᓐᓃᑦ ᓇᒦᓐᓂᖓ ᒥᓪᓗᐊᕐᕕᐅᑉ, ᐅᕝᕙᓘᓐᓃᑦ 
ᐃᒋᑕᐅᒋᐊᖃᕐᓂᐊᖅᑐᓄᓂᑦ ᐊᓯᔾᔨᖅᑕᐅᓂᖓᓄᑦ ᐃᒥᕐᒥᑦ ᓴᓗᒻᒪᖅᓴᐃᕕᐅᑉ.  
 
ᒫᓐᓇᐅᔪᖅ ᑭᓈᓗᒃ ᓱᓪᓗᓕᒃᑰᖅᐸᑦᑐᖅ ᓯᖁᓪᓗᖅᑕᐅᕙᑉᐳᖅ ᐃᒪᕕᒻᒨᖅᑕᖅᑕᐅᓪᓗᓂ. ᑕᐃᒪᐃᒻᒪᑦ 
ᐊᓯᔾᔨᖅᑕᐅᔾᔮᓐᖏᓚᖅ ᐊᖏᓂᖓᓄᑦ/ᐱᔾᔪᑎᖓᓄᑦ/ᑯᕕᔭᐅᓂᖓᓄᑦ ᑭᓈᓘᑉ, ᑭᓯᐊᓂᓕ ᓂᕆᐅᒍᓐᓇᑦᑎᐊᓕᖅᐳᖁᑦ 
ᐱᐅᓯᕙᓪᓕᐊᓂᖓᓄᑦ ᓴᓗᒻᒪᖅᓴᖅᑕᐅᔫᑉ ᒪᓕᑦᑎᐊᖁᓪᓗᒋᑦ ᐃᒥᕐᒧᑦ ᓚᐃᓴᓄᑦ ᐊᑐᖅᑕᐅᒋᐊᓕᓐᓂᑦ. 
 
ᑖᒃᓱᒪ ᐋᖅᑭᓱᖅᑕᐅᓂᖓ ᐃᓚᖃᕐᓂᐊᖅᐳᖅ ᓯᕗᕐᖓᒍᑦ ᖃᓄᐃᓕᖓᓂᐊᕐᓂᖓᓄᑦ ᐋᖅᑭᓱᖅᑕᐅᓗᓂ ᐊᒻᒪᓗ 
ᓇᓗᓇᐃᖅᓱᑦᑎᐊᖅᓯᒪᔪᒃᑯᑦ ᐋᖅᑭᓱᖅᑕᐅᓗᓂ ᓱᓪᓗᓕᓕᒫᓄᑦ. ᐱᔭᕆᐊᑭᓪᓕᑎᕆᔩᑦ ᑲᒻᐸᓂᐅᔪᖅ 
ᐱᓕᒻᒪᒃᓴᖅᑕᐅᓂᐊᖅᑐᓂᑦ ᐋᖅᑮᓂᐊᖅᐳᑦ ᐊᒻᒪᓗ ᐱᓕᕆᐊᖑᓂᖓᓂ ᐱᔭᕇᖅᑕᐅᒋᐊᖃᕐᓂᐊᖅᑐᓂᑦ 
ᓂᕆᐅᒋᔭᖃᖅᑐᑎᒃ. ᐱᔭᕆᐊᑭᓪᓕᑎᕆᔩᑦ ᑐᓂᓯᓂᐊᕆᕗᑦ ᓇᓗᓇᐃᖅᓱᖅᓯᒪᔪᒥᑦ ᐊᑐᑕᖅᑕᐅᓂᐊᖅᑐᒥᑦ ᖃᖓᒃᑯᑦ 
ᐱᓕᕆᐊᖑᓂᐊᕐᓂᖏᓐᓄᑦ ᐊᒥᓱᓅᖓᔪᒥᑦ ᐊᕐᕌᒍᓄᑦ ᐊᑐᖅᑕᐅᒋᐊᖃᕐᓂᐊᖅᑐᒥᑦ. 
 
ᐋᖅᑮᒋᐊᖅᑕᐅᒋᐊᖃᕐᓂᐊᖅᑐᑦ ᒫᓐᓇ ᐃᒥᖅᑐᖅᑐᑦ ᒥᑭᓪᓕᒋᐊᖅᑕᒻᒪᕆᐅᖁᓪᓗᒋᑦ, ᓱᕈᕐᓇᖅᑐᑖᖁᓇᒋᑦ ᐅᖅᓱᐊᓗᒻᒥ 
ᐅᕝᕙᓘᓐᓃᑦ ᐊᓯᖏᓐᓂᑦ ᓱᓪᓗᓕᓐᓂᑦ ᓱᕈᕐᓇᖅᑐᖅᑖᕈᓐᓇᖅᑐᑎᒃ, ᐋᖅᑮᒋᐊᕐᓗᑎᒃ ᖁᐱᕐᕈᕋᓛᖏᔭᐅᒻᒥᑦ, 
ᐅᖅᑰᓴᐅᒻᒥᓂᑦ ᐊᑐᓐᖏᓂᖅᓴᐅᓗᕐᓗᑎᒃ ᐊᒻᒪᓗ ᖃᐅᔨᒪᒋᐊᕐᓗᑎᒃ ᓄᑖᑦ ᐊᑐᖅᑕᐅᓕᖅᑐᑦ ᐊᒻᒪᓗ ᓄᐊᑦᑎᓂᐅᕙᑦᑐᑦ 
ᖃᐅᔨᓴᖅᑕᐅᓂᐊᖅᑐᓂᒃ ᒪᓕᑦᑎᐊᕋᓗᐊᕐᒪᖔᑕ ᓄᓇᕗᒻᒥ ᐃᒥᓕᕆᓂᕐᒧᑦ ᑲᑎᒪᔨᖏᑕ ᐊᑐᐊᒐᖏᓐᓂᑦ ᐊᒻᒪᓗ 
ᐊᑐᐊᒐᕐᓂᑦ ᑲᓇᑕᒥ ᐃᒥᖅᑕᐅᕙᑦᑐᒧᑦ ᐃᒥᕐᒧᑦ ᓴᓗᒪᒋᐊᖃᕐᓂᖏᓐᓂᑦ. 
 
ᑕᒪᓐᓇ ᐱᓕᕆᐊᖅ ᐸᕐᓇᑕᐅᓯᒪᕗᖅ ᐱᖓᓱᐃᓕᖅᑲᖓᓂᐊᕐᓗᓂ. ᐱᔾᔪᑎᖓ ᐃᓚᖓᑕ 1 ᓯᕗᕐᖓᒍᑦ 
ᖃᓄᐃᓕᖓᓂᐊᕐᓂᖓᓄᑦ ᐋᖅᑭᒃᓱᐃᓂᖅ ᒪᓕᑦᑐᒥᑦ ᐅᐊᑦᑕᑯᒻᒧᑦ ᓴᐊᒻᒪᓗ ᐃᒥᕐᒧᑦ ᐱᓕᕆᐊᓄᑦ; ᑕᒪᓐᓇ 
ᐃᓚᖃᖅᐸᑉᐳᖅ ᓄᓇᖓᓂ ᐊᒻᒪᓗ ᐱᔭᕐᓂᖏᑦᑐᒃᑯᑦ ᐊᐅᓚᑕᐅᕙᑦᑐᓄᑦ ᖃᐅᔨᓴᖅᑕᐅᒋᐊᖃᕐᓂᖏᓐᒥᓄᓂᑦ. 
 
ᐃᓚᖓ 2 ᐱᓕᕆᐊᖑᕗᖅ ᓇᓗᓇᐃᖅᓱᖅᓯᒪᔪᒃᑯᑦ ᐋᖅᑭᓱᖅᑕᐅᓪᓗᓂ ᐅᐊᑦᑕᑯᒻᒧᑦ ᐊᒻᒪᓗ ᐃᒥᕐᒧᑦ ᑲᒪᒋᔭᐅᕙᑦᑐᓂᑦ 
ᕼᐋᒻᒪᓚᖓᓐᓄᑦ ᖃᐅᓱᐃᑦᑑᑉ ᐊᑐᕐᓂᐊᕐᓗᓂ 25-ᖑᓂᐊᖅᑐᓄᑦ ᐊᕐᕌᒍᓄᑦ ᐊᒻᒪᓗ ‘ᓂᕆᐅᓇᓐᖏᑦᑐᓄᑦ ᐸᕐᓇᐅᑦ’ 
ᐊᑐᖅᑕᐅᒍᓐᓇᕋᔭᖅᑐᒧᑦ ᓱᕋᑦᑐᖃᑲᓪᓚᓐᓂᖅᐸᑦ. 
 
ᐃᓚᖓ 3 ᓴᓇᔭᐅᓂᖓᓄᑦ ᐊᒻᒪᓗ ᓇᓪᓕᐅᒃᑯᒫᓕᕆᓂᕐᒧᑦ ᐊᑐᕋᔭᖅᑐᓂ. 


